Bæjarstjórn Hveragerðisbæjar

Fundargerð 383. fundar


Ár 2008, fimmtudaginn 11. desember kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Birkir Sveinsson í forföllum Unnar Þormóðsdóttur, Herdís Þórðardóttir,  Róbert Hlöðversson og Ellen Ýr Aðalsteinsdóttur.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Varaforseti bæjarstjórnar, Guðmundur Þór Guðjónsson,  setti fund og stjórnaði. 

Leitaði hann eftir athugasemdum um fundarboð en engar komu fram.
Dagskrá:

1. Blómasýning.


Umhverfis- og mannvirkjafulltrúi kynnir fyrirhugaða bómasýningu.

2. Fundargerðir

2.1. Bæjarráðs frá 19. nóvember og 4. desember 2008.

2.2. Skipulags- og byggingarnefndar frá 2. desember 2008.

2.3. Félagsmálanefndar frá 25. nóvember 2008.

3. Erindisbréf nýrra nefnda.

4. Kosningar í nefndir og ráð.

5. Samningur um almenningssamgöngur.
6. Fjárhagsáætlun Hveragerðisbæjar fyrir árið 2009, fyrri umræða.

7. Fundargerðir til kynningar;

7.1 Bæjarstjórnar frá 12. nóvember 2008.

7.2. Starfshóps um sundlaugina í Laugaskarði frá 13. nóvember 2008.

Hér var gengið til dagskrár

1. Blómasýning.


Umhverfis- og mannvirkjafulltrúi kynnti fyrirhugaða blómasýningu.

2. Fundagerðir;

2.1. Bæjarráðs frá 19. nóvember 2008.

Eftirtaldir tóku til máls: Aldís Hafsteinsdóttir, Herdís Þórðardóttir, Eyþór H. Ólafsson og Guðmundur Þór Guðjónsson.
Fundargerðin samþykkt samhljóða.


Bæjarráðs frá 4. desember 2008.

Eftirtaldir tóku til máls: Herdís Þórðardóttir, Guðmundur Þór Guðjónsson, Aldís Hafsteinsdóttir, Eyþór H. Ólafsson, Róbert Hlöðversson , Birkir Sveinsson og Ellen Ýr Aðalsteinsdóttir. 
Varðandi lið 3.2 samþykkir bæjarstjórn eftirfarandi:

Bæjarstjórn samþykkir að breyta innheimtu gjalda í frístundaskóla þannig að innheimt verði lágmarksgjald fyrir dvölina.  Fræðslunefnd verði falið að útbúa viðmiðunarreglur vegna skólavistunar í Hveragerði.
Ákvörðun um útsvarsprósentu frestað til síðari umræðu um fjárhagsáætlun.
Fundargerðin samþykkt samhljóða.
2.2. Skipulags- og byggingarnefndar frá 2. desember 2008.

Eftirtaldir tóku til máls: Eyþór H. Ólafsson, Guðmundur Þór Guðjónsson, Herdís Þórðardóttir, Ellen Ýr Aðalsteinsdóttir, Aldís Hafsteinsdóttir og Róbert Hlöðversson.
Fundargerðin samþykkt samhljóða.



2.3. Félagsmálanefndar frá 25. nóvember 2008.
Eftirtaldir tóku til máls: Eyþór H. Ólafsson.
Með fundargerðinni fylgdi starfsáætlun félagsþjónustunnar 2009 og aðgerðaáætlun félagsmálanefndar í kjölfar erfiðleika í efnahagslífi. 
Fundargerðin samþykkt samhljóða

3. Erindisbréf nýrra nefnda.

Lögð fram erindisbréf fyrir mannvirkja- og umhverfisnefnd, menningar-, íþrótta- og frístundanefnd, fræðslunefnd, velferðarnefnd og skipulags- og byggingarnefnd.
Eftirtaldir tóku til máls: Herdís Þórðardóttir, Guðmundur Þór Guðjónsson og Aldís Hafsteinsdóttir, 
Erindisbréfin samþykkt samhljóða. 
4. Kosningar í nefndir og ráð.

Tillaga kom um eftirtalda aðila í nefndir, ráð og stjórnir:

1. Mannvirkja- og umhverfisnefnd.


Aðalmenn:


Varamenn:





Guðmundur Þór Guðjónsson

Eyjólfur Kolbeins




Elínborg Ólafsdóttir


Ragnheiður Elsa Busk





Helga Sigurðardóttir


Pamela Morisson





Róbert Hlöðversson


Kristinn H. Haraldsson





Viktoría Sif Kristinsdóttir

Eyrún Sigurðardóttir 



2.
Menningar-, íþrótta- og frístundanefnd.




Aðalmenn:



Varamenn:



Gísli Páll Pálsson


Ragnhildur Hjartardóttir
Elísabet Einarsdóttir


Oddgeir Sveinsson

Sigfríður Sigurgeirsdóttir

Jóna Guðjónsdóttir

Herdís Þórðardóttir


Ármann Ægir Magnússon
Steinar Rafn Garðarsson

Guðrún Friðriksdóttir



3.
Fræðslunefnd.




Aðalmenn:



Varamenn





Birkir Sveinsson 


Jón Ingi Ingvarsson




Guðrún Hafsteinsdóttir

Aðalheiður Einarsdóttir




Sigurður Einarsson 


Rakel Lind Hauksdóttir





Ellen Ýr Aðalsteinsdóttir

Ingibjörg Sigmundsdóttir





Hanna Guðrún Kristinsdóttir

Guðný Ísaksdóttir



4.
Velferðarnefnd.




Aðalmenn:



Varamenn

Unnur Þormóðsdóttir


Elísabet Einarsdóttir 

Eyvindur Bjarnason 


Kristín Dagbjartsdóttir 

Unnur Kjartansdóttir 


Jónas Jónsson

Ingibjörg Garðarsdóttir

Viktoría Sif Kristinsdóttir
Jónína Þrastardóttir


Sigurbjörg Sara Sveinsdóttir


5.
Skipulags- og byggingarnefnd.





Aðalmenn:



Varamenn




Eyþór H. Ólafsson


Guðjón Halfdánarsson







Anton Tómasson


Eyjólfur Kolbeins




Kristín Dagbjartsdóttir

Unnur Þormóðsdóttir





Róbert Hlöðversson


Ellen Ýr Aðalsteinsdóttir





Guðrún Friðriksdóttir


Herdís Þórðardóttir.

Tillagan samþykkt samhljóða.

Bæjarstjórn þakkar nefndarmönnum sem nú hætta störfum vel unnin störf í þágu bæjarfélagsins og óskar nýjum nefndarmönnum velfarnaðar í starfi.

5. Samningar um almenningssamgöngur.

Lagðir fram samningar við Strætó bs. og Þingvallaleið ehf varðandi almenningssamgöngur.  
Bæjarstjórn fagnar þeim áfanga sem nú er náð varðandi almenningssamgöngur milli Reykjavíkur - Hveragerðis og Árborgar.  Með því fyrirkomulagi sem taka mun gildi þann 2. janúar næstkomandi mun Hvergerðingum verða tryggðar tíðari og ódýrari ferðir til og frá Hveragerði en nú eru í boði.  Auk þess munu tengingar við Stætó bs tryggja íbúum Hveragerðis greiðar tengingar á öllu þjónustusvæði fyrirtækisins. 

Samningarnir samþykktir samhljóða og bæjarstjóra falið að undirrita samningana fyrir hönd bæjarstjórnar.

6. Fjárhagsáætlun Hveragerðisbæjar fyrir árið 2009, fyrri umræða.



Lögð fram til fyrri umræðu drög að fjárhagsáætlun Hveragerðisbæjar fyrir árið 2009.
Bæjarstjóri kynnti áætlunina og eftirfarandi kom fram í máli hennar:
Fjárhagsáætlun Hveragerðisbæjar fyrir árið 2009 sem hér er lögð fram til fyrri umræðu ber merki þess efnahagslega umróts sem ríkt hefur í samfélaginu undanfarna mánuði.  Í kjölfar ársins 2007 sem var eitt besta ár sveitarfélagsins frá upphafi rekstrarlega séð siglum við nú ásamt öðrum sveitarfélögum inní mikla óvissutíma.  Fjárhagsáætlunargerð fyrir árið 2009 getur því aldrei gert annað en að sýna þann vilja sem bæjarstjórn hefur til góðra verka hér í Hveragerði.  Óvissuþættirnir til framtíðar eru það miklir að nauðsynlegt er að fjárhagsáætlun verði endurskoðuð örar en vant er á á næsta ári og verður stefnt að því á 3 mánaða fresti.   

Í upphafi fjárhagsáætlunargerðarinnar gerðu meiri- og minnihluti í bæjarstjórn Hveragerðisbæjar samkomulag um samstarf í þeirri vinnu.  Með samkomulaginu var lýst yfir eindregnum vilja til að tryggja grunnþjónustu sveitarfélagsins með öllum tiltækum ráðum.  Markmið yfirlýsingarinnar var að nýta slagkraft Hveragerðisbæjar til að standa vörð um lífsgæði og þjónustu við bæjarbúa. 

Hefur samstarf bæjarfulltrúa gengið afar vel og er bæði ljúft og skylt að þakka það.
Óstaðfestar íbúatölur þann 1. desember 2008 eru 2319, en voru á síðasta  ári 2274.  Hefur því íbúum fjölgað um 45 eða um 2%.

Árið 2009 mun einkennast af lækkandi tekjum og mikilli hagræðingu í rekstri.  Gert er ráð fyrir lækkun útsvars um 3% frá áætlun ársins 2008 og lækkun framlaga Jöfnunarsjóðs um 11% frá áætlun.   Leiðarljós við gerð rekstraráætlana fyrir deildir sveitarfélagsins voru að framlög yrðu að mestu sama krónutala og gert var ráð fyrir árið 2008.  Þó eru laun hækkuð til að koma til móts við umsamdar kjarabætur en  ætlast til að forstöðumenn komi til móts við þessar hækkanir með mikilli hagræðingu í starfsmannahaldi.   Það að sömu krónutölu skuli vera haldið í rekstri þýðir raunlækkun um allt að 17% sem er áætluð verðbólga ársins 2008.   

Helstu breytingar frá fyrra ári eru þessar:  Með auknum framlögum til félagsþjónustu er komið til móts við það ástand sem hugsanlega gæti skapast við aukið atvinnuleysi.  Einnig er gert ráð fyrir rekstri nýs aðstöðuhúss við Grýluvöllinn sem vígt verður á næstunni.   Samkeppni um nýjan miðbæ er í fullum gangi og gert er ráð fyrir fjármunum til skipulagningar hans á næsta ári.   Ennfremur er gert ráð fyrir kostnaði við almenningssamgöngur milli Reykjavíkur, Hveragerðis og Árborgar sem nemur 14 mkr. Af almennum aðhaldsaðgerðum má nefna að með fækkun nefnda bæjarfélagsins og fækkun funda verður hagræðingu náð á því sviði.  Laun nefndamanna taka mið af þingfararkaupi og munu þvi lækka verði slíkt niðurstaða Alþingis.  Dregið verður úr yfirvinnu alls staðar þar sem slíkt er mögulegt og allra leiða leitað til að minnka rekstrarkostnað stofnana bæjarins.  

Í fjárfestingum er gert ráð fyrir framkvæmdum við íþróttamannvirki (sundlaug, aðstöðuhús, reiðvegi, æfingavöllur f. fótbolta)  sem nema muni 58,5 mkr.  Gert er ráð fyrir framkvæmdum við götur og gangstéttar fyrir 110 mkr og kaupum á húsnæði fyrir grunnskólann 20 mkr.     Allar fjárfestingar eru háðar því að lánsfé fáist til framkvæmdanna. 

Á árinu 2008 var hætt við framkvæmdir við gatnagerð enda ljóst að eftirspurn yrði lítil sem engin.  Lóðaskil urðu einnig þónokkur en vonandi sér nú fyrir endann á þeim.   
 Á árinu 2009 er ekki gert ráð fyrir neinum nýframkvæmdum í gatnagerð en enn eru nokkrar lóðir lausar í bæjarfélaginu. 

Áætlaðar heildartekjur Hveragerðisbæjar (aðalsjóðs, A- og B- hluta)  nema alls  kr. 1.221 milljónum fyrir árið 2008.  Þar af eru skatttekjur ráðgerðar kr. 756 milljónir sem er lækkun upp á tæpt 1% eða 5,9 mkr  m.v. endurskoðaða fjárhagsáætlun 2008. Framlög Jöfnunarsjóðs eru áætluð tæplega 204 milljónir og aðrar tekjur bæjarsamstæðu eru rétt tæpar 262 milljónir. Rekstrargjöld og reiknaðar afskriftir samstæðu nema alls tæplega kr. 1.131 milljónir. Niðurstaða samstæðu án fjármagnsliða er því jákvæð um rétt tæpar 90 milljónir. Fjármagnsliðir eru áætlaðir 227 milljónir og rekstrarniðurstaða samstæðu því neikvæð um 137 mkr.   Fjármagnsliðir hafa hækkað mikið á milli ára og helgast það af þeirri miklu verðbólgu sem hér hefur ríkt að undanförnu.  Árið 2009 gerum við ráð fyrir um 10% hækkun vísitölu á ársgrundvelli. 
Í lok árs 2009 verða langtímaskuldir samstæðu 1.327 milljónir.  Lífeyrisskuldbinding sveitarsjóðs verður 314 milljónir.

Gert er ráð fyrir afborgunum langtímalána rúmlega 138 milljón og nýrri lántöku á árinu 2009,  250 milljónir kr.
Fasteignaskattur af húsnæði í A-flokki verður 0,33% af fasteignamati. Fasteignaskattur af húsnæði í B-flokki er 1,32%  skv. ákvæðum laga um innheimtu fasteignaskatts af húsnæði í eigu ríkisins.  

Samþykkt að vísa fjárhagsáætluninni til síðari umræðu.
7. Fundargerðir til kynningar;

7.1. Bæjarstjórnar frá 12. nóvember 2008.
7.2. Starfshóps um sundlaugina í Laugaskarði frá 13. nóvember 2008.

Fundargerðin upp lesin og samþykkt samhljóða.

Fleira ekki gert og fundi slitið kl. 19:45
	Guðmundur Þór Guðjónsson, (sign).

		Herdís Þórðardóttir


	Eyþór H. Ólafsson, (sign).

		Ellen Ýr Aðslasteinsdóttir, (sign).


	Aldís Hafsteinsdóttir, (sign)
		Róbert Hlöðversson, (sign).


	Birkir Sveinsson, (sign)

		
	Helga Kristjánsdóttir, (sign).

